
STELIS E LUSIGNIS
Noa

Roc. Se tu âs voie di 
vê alc di siôr, no stâ 
lassâ che chei altris 
a sielzedin par te.

Taur. Un amì si 
spiete un consei 
impuartant di 
te, ma no tu sês 
ancjemò rivât a capî 
dulà indreçâlu.

Zimui. Tu crodis 
simpri di rivâ a 
convinci chei altris, 
ma dispès ti disin 
di sì dome par fâti 
un plasê.

Gjambar. Tu âs di 
cjapâ une decision 
impuartante, dopre 
dut il timp che tu âs 
a disposizion.

Leon. Sedi la vitorie 
sedi la disfate no 
son mai plenis, tu 
âs di acetâ cheste 
regule.

Vergjine. Tu 
crodevis di rivâ a 
no pensâ a une 
persone e invezit 
jê si met simpri 
denant di te.

Bec di mont. No tu âs 
avonde energjie par 
dutis lis robis che tu âs 
di frontâ, dopre ben lis 
tôs fuarcis.

Agarûl. Tu âs 
domandât une man 
a cualchidun, no stâ 
a crodi che dopo nol 
vignedi a domandâti 
un plasê indaûr.

Pes. Tu tasis masse 
su lis robis che ti fasin 
tribulâ, invezit di vierziti 
di plui cun chei che ti 
stan dongje.

Belance. In amôr tu 
stâs une vore ben 
cun chei che tu âs 
dongje. Chest ti fâs 
vivi in ligrie.

Sgarpion. No tu sês 
convint di une sielte 
fate pôc timp indaûr, 
ma cambiâ cumò al 
è masse tart.

Sagjitari. Une 
cuistion ti 
somee une vore 
imberdeade e tal 
ultin al sarà un parint 
a disberdeâle.

Pagjine curade
dal Sportel Regjonâl

pe Lenghe Furlane de

Vuelistu tornâ
a viodi lis pontadis
di Maman!? Cirilis su

MAMAN

Pr o g j e t  p r o m ov û t  d i  ‘ L a  Vô s  d a i  Fu r l a n s ’  e  ‘ARLeF’

Doi centpîts inamorâts a cjaminin un dongje 
di chel altri e si tegnin sot braç, sot braç, sot 
braç, sot braç, sot braç, sot braç, ...

Ridia plenepanze!

Cumò fâs tu!

Pontut par pontut e… piture !

Cjale la tabele chi sot. Rivistu a cjatâ chestis peraulis?
LENGHE – EUROPE – PERAULE – CULTURE – DIVERSITÂT

26 DI SETEMBAR DAL 2025 11

Cjantìn insiemi 
“Sacheburache” su

“Sacheburache, mani di sape, 
Voli di bo, cjapilu totò!...”

La cjançon
de setemane

La Europe, il 
nestri continent, e 
je pardabon come 

il satûl di un tesaur, 

plen di lenghis e 
culturis diviersis! La 

Zornade europeane 

des lenghis, che 
e cole ai 26 di 
Setembar di 
ogni an, e je une 
ocasions speciâl 
par valorizâ cheste carateristiche. E je stade ricognossude di 

bande dal Consei de Europe par promovi lis passe 80 lenghis 

che si fevelin inte Union Europeane. Savê a fevelâ une o plui 

lenghis al è impuartant: e je une biele ocasion par cognossi di 

plui i nestris “vicins di cjase” e fâ amicizie!

Lu saveviso 

che…?

